
Архивски број
Датум: _.01.2022 година
До: ____________________________________
    ____________________________________
    _____________________________________
Предмет:Известување
        Почитувани,
       Министерството за финансии со особено задоволство Ве известува дека од првата половина на март  2022 година ќе започне со реализација на обука за сертифицирање на сметководители во јавниот сектор (Public Accountants Certification Training-PACT) за второ ниво – диплома. Oбуката ќе се реализира во соработка со Центарот за развој на финансиите со седиште во Љубљана (Center of Excellence in Finance-CEF), и Овластениот Институт за јавни финансии и сметководство со седиште во Лондон (Chartered Institute of Public Finance and Accountancy-CIPFA).
Континуитетот во реализацијата на обуката овозможува зајакнување на капацитетите и воведување на професионална квалификација за сметководителте во јавниот сектор во Република Северна  Македонија. 
       Обуката е наменета за вработени во јавниот сектор кои имаат стекнато  сертификат за сметководител во јавниот сектор  - прво ниво и кои имаат стекнато високо образование и работен стаж во областите: сметководство, финансиско управување, внатрешна сметководствена контрола, подготовка и извршување на буџет, подготовка на информации за финансиско управување. Бројот на учесници во обуката е ограничен на 25 лица, предност ќе им се даде на носители на раководните функции.
        Обуката е со вкупно времетраење од  18 месеци и опфаќа  степен за стекнување диплома. Дипломата се добива со успешно положување на сите испити од обуката. Дипломата ја издава CIPFA и значи стекнување на меѓународно призната професионална квалификација за сметководител во јавниот сектор.

        Обуката ќе се одржи  со физичко присуство или онлajн во зависност од здравствената состојба.
        Средствата за финансирање на обуката ги обезбедени Министерство за надворешни работи на Република Словенија и Министерство за финансии на Република Словачка. Министерството за финансии на Република Северна Македонија и Центарот за развој на финансиите даваат нефинансиска поддршка за организација  на  обуката за сертифицирање на сметководителите во јавниот сектор.
        Учеството во обуката ќе биде регулирано со договор меѓу Министерството за финансии и лицето кое ќе ја посетува обуката. Договорот предвидува: 

-учесникот редовно да ја посетува обуката и да ги полага испитите;
-учесникот да остане вработен во јавниот сектор додека трае обуката и во 
                период од две години по завршувањето на соодветниот степен на обуката;
               -учесникот во обуката да надомести дел од трошоците за обуката во износ од две просечни плати доколку се откаже од посета на обуката и полагање на испитите или го раскине договорот за вработување додека трае обуката или во периодот од две години по нејзино завршување.
        Исто така, со цел непречено присуство на предавањата и успешно завршување на обуката, секој учесник кон Договорот ќе треба да приложи изјава за согласност за учество во обуката потпишана од одговорното лице на институцијата.
       Во насока на зајакнување на човечките капацитети поврзани со управувањето со јавните финансии и финансиското известување, а со цел воведување на одржлива  и континуирана обука на сметководителите во јавниот сектор, Ве молиме да ги известите вработените во Вашата институција за обуката, условите и  обврските на учесниците како и да го поттикнете нивното учество во истата.
       Потребните документи за пријавување, изјавата за согласност на одговорното лице и дополнителните информации за обуката се достапни на интернет страницата на Министерството за финансии, во делот Обуки и стручни испити. 

      Крајниот рок за пријавување на заинтересираните лица е 10.02.2022  година. Документите може да се достават до писарницата на Министерството за финансии или да се испратат на следната е-пошта:zejnie.elmazi@finance.gov.mk.
Лице за контакт во Министерството за финансии е: Зејние Елмази (тел: 3255-372, со меил адреса : zejnie.elmazi@finance.gov.mk
Ви благодариме на соработката.
          Со почит,
                                                                        ПО ОВЛАСТУВАЊЕ НА МИНИСТЕРОТ

                                                                          Државен  советник

                                                                      Магдалена Симоновска

